
GOUVENE CUOMO ANONSE PLIS PASE $2 MILYON DOLA POU PWOGRAM KI FET POU DIMINYE KRIM
KI BAZE NAN KATYE YO

Sibvansyon yo pral finanse Pwogram yo ki itilize entévansyon sansibilizasyon pou diminye vyolans nan
z0n iben yo toupatou nan eta

Gouveneé Andrew M. Cuomo te anonse jodia ke sét pwogram pral pataje plis pase $2 milyon dola nan
sibvansyon ki deziyen pou redwi vyolans zam nan kominote yo toupatou nan eta New York. Inisyativ la
pwomote nivo sansibilizasyon nan lari ak entevansyon pou ede jén adilt yo detounen pou yo rezoud
pwoblém zam ak vyolans nan apwoch pozitif kap kenbe kominote yo ansekirite.

“Finansman sa a ap sipote pwogram kap direkteman angaje jén ki gen risk elve pou ede yo fé pi bon
chwa pou avni yo,” Gouvéne Cuomo te deklare. “Pandan nap kontinye efo yo pou bati kominote ki pi
ansekirite toupatou nan eta, sa yo se envestisman enpotan nan zon ki pi vilnerab nan New York yo ki
pral anseye jén nou yo yon leson enpotan: pran yon zam pa ta dwe janm repons lan."

Bati sou inisyativ SNUG ki te fome nan New York nan 2009, pwogram yo konbine sansibilizasyon nan lari
ak pwoje entévansyon vyolans nan lokalite yo te montre ki te genyen piwo pousantaj pou asasinaj ak
fiziyad. Yo itilize travaye sosyal nan lari, pafwa ki rele “violence interrupters,”vyolans entéripte,” ki te
fome pou redwi vyolans oswa prevni pou plis vyolans pa rive nan lavni.

Sibvansyon yo pral jere nan Divizyon Sevis Jistis Penal (Division of Criminal Justice Services, DCJS) eta a.
Chak nan pwogram ki chwazi yo dwe aplike yon estrateji ki baze sou kominote ki ka gen ladan evenman
nan katye yo ak aktivite edikasyon piblik. Evenman sa yo ak aktivite yo souvan jere pa konseye nan
kominote a ke yo fé konfyans ki genyen menm orijin oswa ki sanble avek jén yap esesye atenn nan; yo
kapab ansyen manm gang, moun ki te arete pou krim ki enplike zam oswa moun ki te anprizone e ki te
montre chanjman pozitif nan lavi yo nan vire do bay krim.

“Pa gen moun ki konnen pi byen sa lavni an sanble pou yon jen ki a risk pase yon moun ki te deja nan
chemen an ,” Komisyone Egzekitif Adjwen DCJS Michael C. Green te deklare. “Nan rekonét siy ke yon
sitiyasyon kapab dejenere nan yon konklizyon vyolan, travaye sosyal yo ka pran kontak avek moun ki

nan touléde bo pwoblém lan ak eseye pou jwenn yon rezolisyon, ak egalman ede ouve zye jen moun sa
yo a opotinite ki pi pozitif.”

Pwogram yo ki gen sikse te egalman genyen gwo relasyon ak patenarya avek ajans kap fé respekte lalwa
ak ot ajans yo. Yon chéché /evalyateé ki te chwazi pa DCJS egalman ap travay avék pwogram sa yo pou
devlope plan pre-aplikasyon, ki gen ladan analiz detaye de kondisyon aktyel yo nan kominote a ke chak
pwogram pral sévi. Moun sa pral egalman evalye chak pwogram apre yo te fonksyonél pou yon ane pou
detémine si yo te aplike avek sikse ak satisfe objektif yo nan redwi krim.

De pwogram yo ap resevwa finansman kontinye:

Pwogram Trinity — Albany (Konte Albany): $280,000
YMCA - Yonkers (Konte Westchester County): $280,000

Senk |0t pwogram pral finanse pou premye fwa kom yon rezilta de repons yo a demann pou
pwopozisyon (RFP) ki te pibliye pa DCJS nan oton sa a:

Seévis Fanmi nan Westchester — Mount Vernon (Konte Westchester): $275,600
Retounen nan Sous— Buffalo (Konte Erie): $366,400

Etablisman Modeél Katye— Syracuse (Konte Onondaga County): $396,400

Sant Oksilyé Medikal Jacobi— Bronx (Konte Bronx): $300,000

Aksyon pou yon pi bon Kominote — Rochester (Konte Monroe): $281,600

Divizyon Sévis Penal Eta New York (www.criminaljustice.ny.gov) se yon ajans sip0 jistis penal ki gen

plizyé wol ak dives responsablite, tankou fomasyon polisye, ranmasaj ak analiz enfomasyon sou krim
nan tout eta a; konsévasyon enfomasyon sou dosye kriminel ak dosye anprent; sipévizyon administratif
bank done ADN eta a, nan yon patenarya ak Lapolis Eta New York; administrasyon lajan pou jistis penal
onivo federal ak eta; sipo pou ajans ki asosye ak jistis penal atrave eta a; ak administrasyon Rejis
Delenkan Seksyeél eta.

